
[bookmark: _GoBack]Համաձայն «Տեղական ինքնակառավարման մասին» Հայաստանի Հանրապետության օրենքի 86-րդ հոդվածի և Հայաստանի Հանրապետության կառավարության 2006 թվականի հուլիսի 27-ի N 1098-Ն որոշմամբ հաստատված կարգի 7-րդ կետի` Հայաստանի Հանրապետության կառավարությունը որոշում է.
1. Համաձայնություն տալ Հայաստանի Հանրապետության Տավուշի մարզի Դիլիջան համայնքի վարչական տարածքում գտնվող՝ պետական սեփականություն համարվող «Դիլիջան» մանկական հակատուբերկուլյոզային առողջարան» փակ բաժնետիրական ընկերության բաժնետոմսերի ուղղակի վաճառքի արդյունքում Դիլիջան համայնքի ֆոնդային բյուջե մուտքագրված 40,326.1 հազ. դրամ ֆինանսական միջոցները Դիլիջան համայնքի Թախտա թաղամաս տանող ճանապարհի հիմնանորոգման աշխատանքների իրականացմանն ուղղելու ծրագրին:

	Իրավական ակտի հիմնավորումը

	1.
	Ընթացիկ իրավիճակը և իրավական ակտի ընդունման անհրաժեշտությունը 

	
	Որոշման նախագծի ընդունումը պայմանավորված է այն հանգամանքով, որ Դիլիջան համայնքի Թախտա թաղամաս տանող ճանապարհը երկար տարիներ հիմնանորոգման չի ենթարկվել, ինչը դժվարություններ է առաջացնում փողոցային անվտանգ երթևեկության առումով։ Ծրագրի իրականացումը հնարավորություն կընձեռի  Թախտա թաղամաս տանող ճանապարհը հիմնանորոգել՝ այն  համապատասխանեցնելով ժամանակի պահանջներին և չափորոշիչներին։
ՀՀ կառավարության 29.03.2018թ. թիվ 321-Ա որոշմամբ «Դիլիջան» մանկական հակատուբերկուլյոզային առողջարան» փակ բաժնետիրական ընկերության (գտնվելու վայրը՝ Հայաստանի Հանրապետության Տավուշի մարզ, քաղ. Դիլիջան, Օրջոնիկիձեի 5/1) 100 տոկոս պետական սեփականություն հանդիսացող բաժնետոմսերը  ուղղակի վաճառքի ձևով մասնավորեցվել է նախօրոք հայտնի գնորդ՝ «Առողջ ապագա բժշկական կենտրոն» սահմանափակ պատասխանատվությամբ ընկերությանը (մասնավորեցման ենթակա գույքի վաճառքի գինը՝ 134 420 400 դրամ):
Հաշվի առնելով վերոգրյալը՝ մշակվել է Թախտա թաղամաս տանող ճանապարհի հիմնանորգման աշխատանքների նախագծանախահաշվային փաստաթղթերը, համաձայն որոնց, ընդհանուր աշխատանքների նախահաշվային արժեքը կազմում է 48,377.4 հազար դրամ, որի մեջ ներառված են նաև տեխնիկական և հեղինակային հսկողության ծառայությունների համար նախատեսվող ծախսերը։
Ծրագրի իրականացման արդյունքում հնարավորություն կընձեռվի կարգավորել Թախտա թաղամաս տանող ճանապարհի կենսագործունեությունը։

	2.
	Առաջարկվող կարգավորման բնույթը.

	
	Առաջարկվում է  Դիլիջանի համայնքի ֆոնդային բյուջե մուտքագրված 40,326.1 հազ. դրամ ֆինանսական միջոցներն ուղղել  Թախտա թաղամաս տանող ճանապարհի  հիմնանորոգման աշխատանքների իրականացմանը:

	3.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման և զարգացման նախարարություն

	4.
	Ակնկալվող արդյունքը

	
	Ծրագրի իրականացման արդյունքում կհիմնանորոգվի Դիլիջան համայնքի Թախտա թաղամաս տանող ճանապարհը։



